
«Эµсиэли» хаЇыакка 
сибээс отделениеларынан, 
общественнай сурутааччы-

ларынан 2016 сыл бастакы 
аµарыгар сурутуу ыытыл-

лар.

ОЛОХТОН 
ХААЛЫМА!

СУРУТУУ - 
2 0 1 6

6 ыйга — 486,12 солк.,
3 ыйга — 243,06 солк.,
1 ыйга — 81,02 солк.

ХаЇыат индексэтэ — 
Р0005, нэдиэлэіэ иккитэ тах-

сар.

УЛУУСПУТ 
УБААСТАБЫЛЛААХ 

ОЛОХТООХТОРО!
Б.дь. алтынньы 29 күнү-

гэр 18 ч. 15 мүн. «Нам улуу-

һа» МТ баһылыга Александр 
Атласов «Аһаҕас эфиргэ» 
улуус дьонун-сэргэтин ый-

ытыыларыгар хоруйдуоҕа, 
социальнай-экономическай 
балаһыанньа тула киирбит 
этиилэри ырытыаҕа.

«Аһаҕас эфиргэ» улуус 
баһылыгын бастакы солбу-

йааччы Инна Иннокентьев-

на Сивцева, баһылыгы ту-

тууга солбуйааччы Степан 
Степанович Матвеев, ба-

һылыгы экономикаҕа уонна 
үпкэ солбуйааччы Марина 
Викторовна Обутова, тыа 
хаһаайыстыбатын управле-

ниетын салайааччыта Ефим 
Ефимович Гоголев кыттыы-

ны ылаллар. 
Улуус баһылыгар, сол-

буйааччыларыгар ыйыты-

ыларгытын уонна чопчу 
этиилэргитин алтынньы 19 
күнүттэн үлэ чааһыгар 41-
1-84, 42-1-39 тел., киэһэ 18 
ч.-22 ч. уонна өрөбүл күн-

нэргэ 42-8-70, 89141062123, 
89841186934 сот. тел. биэ-

рэҕит. Алтынньы 29 күнү-

гэр «Аһаҕас эфир» кэми-

гэр ыйытыыларгытын уон-

на этиилэргитин 41-1-06, 
89141062123, 89841186934 
сот. тел. ситэри биэриэххи-

тин сөп.
Күндү доҕоттор! «Аһаҕас 

эфиргэ» актыыбынай кыт-

тыыны ылан улууспут 
сайдыытыгар тус кылаак-

кытын киллэрэргитигэр 
ыҥырабыт.

Улуус дьаЇалтата

Боліойуҥ! 
Боліойуҥ! Боліойуҥ!

«АҺАҔАС 
ЭФИР»

БЭҔЭЇЭЭ...  
БЎГЎН...  

САРСЫН...
Улуус баЇылыгын 

мунньаіыттан 
бэлиэтээЇиннэр

Ааспыт чэппиэргэ улуус ки-

инин Даадар учаастагар билли-

илээх поэт Николай Рыкунов 
«Дьахталларга» диэн айымньы-

тыгар сквер аһыллыытын сиэрэ-
туома ыытылынна. Тута этиэххэ 
наада, биһиги улууспутугар бу 
иккис тематическай сквер буо-

лар, бу иннинэ поэт И.Д. 
Винокуров-Чаҕылҕан аа-

тырбыт «Хайыһар» диэн 
хоһоонугар бэлиэ поэт 
литературнай балаҕанын 
аттыгар туруоруллубу-

та. Аны Е.С. Сивцев-Тал-

лан Бүрэ «Хотойук» диэн 
хоһоонугар Бөтүҥҥэ бэ-

лиэ оҥоһуллубута. 
Билиҥҥи сквергэ ту-

руоруллубут бэлиэни 
норуот маастара А.И. 
Шадрин эрдэ оҥорбута, 
ол эмиэ литературнай 
балаҕан аттыгар туруо-

руллубута реставраци-

яланан, мас оҥоһугу ар-

дах, силбик, күн уота кэ-

бирэппэтин курдук анал 
убаҕаһынан сотуллубута. 
Сквер уопсай компози-

циятын скульптор Н.И. 
Суздалов оҥорбут, ки-

нини Нам олохтоохторо 
бөһүөлэккэ киирии ин-

нигэр бэлиэ авторын бы-

һыытынан билэллэр. 
Сквер аһыллыыты-

гар Дьокуускайтан Ни-

колай Рыкунов доҕот-

торо — поэт Николай 
Урсун уонна драматург 
Баһылай Харысхал кэ-

лэн кыттыыны ыллы-

лар. Кинилэр поэт ай-

ымньытын үйэтитэр сы-

аллаах сквер тоҕоостоох кэмҥэ, 
Россияҕа Литература сыла бил-

лэриллибитинэн туруоруллубу-

та олус кэрэхсэбиллээҕин бэли-

этээтилэр. Николай Михайлович 
төрүттээбит «Отуу уота» литера-

турнай түмсүүттэн балачча эл-

бэх чилиэннэр кэлбиттэр, Пара-

сковья Байанаева «Дьахталлар» 
диэн хоһоону ааҕан иһитиннэрдэ. 
Урут араас конкурстарга, фести-

валларга улуус ветераннарын 
сэбиэтин председателэ Матрена 
Васильевна Петрова бу хоһоону 
олус иэйиилээхтик, киһини эрэ 
долгутар гына ааҕарын бу түм-

сүүгэ эмиэ ахтан аһардылар.
Николай Рыкунов огдоо-

бото Евдокия Ивановна уонна 
кыыһа Мая Николаевна түмүк-

түүр тылларыгар улахан мах-

талларын биллэрдилэр уонна 
эһиил 2016 сылга поэт 80 сааһын 
бэлиэтээһиҥҥэ эрдэттэн бэр-

тээхэй бэлэх курдук сыаналаа-

тылар. Бу сквери үбүлээһинин 
Ленскэй нэһилиэк 100 тыһ. солк. 
гранын ситиспит «Даадар» түөл-

бэ олохтоохторо оҥорбуттара, 
поэт аатынан уулуссаҕа маннык 
сквер оҥоһулларыгар улахан 
мөккүөр тахсыбатаҕа, олохтоох-

тор сквери оҥоруу-

га субуотунньукта-

ан, ис-тас үлэтигэр 
кырааскалааһыҥҥа 
о.д.а. быһаччы ыл-

сыбыттара истэргэ 
үчүгэй. Маны бары-

тын сиһилии «Лен-

скэй нэһилиэк» МТ 
баһылыга А.Г. Нов-

городов кэпсээтэ. 
Кэлин бириэ-

мэҕэ село уонна 
улуус дьаһалтала-

рын көҕүлээһин-

нэринэн полиция 
иннигэр «Өйдөбүн-

ньүк» сквер (су-

лууспалыыр эбээ-

һинэстэрин толоро 
сылдьан уонна дьо-

ну быыһааһыҥҥа 
тыыннарын толук 
уурбут биир дой-

дулаахтарбытыгар 
анаммыт), почта ин-

нигэр эһиил төрөө-

бүтэ 120 сыла бэли-

этэниэхтээх Илья 
Винокуровка анал-

лаах сквер оҥо-

һуллаллар. Бу эдэр 
ыччаттар дойду-

ларын историятын 
күннэтэ көрө-истэ 
сылдьалларыгар, 
билэллэригэр, кэ-

лэр-барар ыалдьыттар Нам чу-

луу дьонун билсэллэригэр төһүү 
буоларыгар саарбахтаммат. 

В. КАСЬЯНОВ

2015 — Россияіа 
Литература сыла

ЎЙЭТИТИИ — ЎТЎӨ ЎГЭС
ОГПН начальнига Н.А. Пар-

ников иһитиннэрбитинэн Үөдэй, 
1 Хомустаах нэһилиэктэригэр 
тутуллубут оҕо садтарын үлэҕэ 
киллэриини бигэргэтэр доку-

муоннар туһааннаах органнарга 
туттарыллыбатахтар. Онон, бу 
докумуоннар суһаллык тиксэ-

риллиэхтээхтэр. 
*  *  *

Үөдэйгэ ыал гарааһыгар ба-

һаар тура сылдьыбыт. Суһал 
дьаһал ылыллан умулларыл-

лыбыт. Уот 2 кв.м иэннээх сири 
салаабыт.

*  *  *

Нам сэл. Кооператив уулус-

сатыгар баар уопсайдары ити-

тии мөлтөҕүн туһунан иһитин-

нэриилэр улуус дьаһалтатыгар, 
«Намкоммунтеплоэнерго» ХЭТ 
салалтатыгар киирбиттэр. Ити-

ини биэрэр тэрилтэ ген. дирек-

тора Н.В. Игнатьев: «Итии тоҕо 
ситэ бэриллибэт биричиинэтин 
быһааран үөскээбит проблеманы 
икки күнүнэн туоратыахпыт», — 
диэн эрэннэрдэ.

*  *  *

Статистика отделын на-

чальнига Н.И. Тарасова улуус-

ка госстатистика сорудаҕынан 
ыйыллыбыт учаастактарынан 
(кварталларынан) нэһилиэнньэ 
ахсаанын чуолкайдааһыҥҥа 
аччыгый биэрэпис ыытыллы-

бытын, сорох сирдэргэ нэһи-

лиэнньэ ахсаана аччаабытын 
(2010 с. кытта тэҥнээтэххэ), 
сорох дьаһалталар биэрэпис 
ыытыллыахтааҕын туһунан нэ-

һилиэнньэҕэ биллэриини ситэ 
оҥорботохторун, адреснай ха-

һаайыстыбаны сааһылааһыҥҥа 
үлэ ситэ барбатаҕын туһунан 
иһитиннэрдэ.

*  *  *

«Азия оҕолоро» күрэхтэһии-

гэ бэлэмнэниигэ спортсменнары 
сүүмэрдээһиҥҥэ республика үр-

дүнэн 18 оҕо талыллыбытыттан 
үһэ Намтан барар буолбут. Куо-

ракка ыытыллыбыт «Боотурдар 
оонньуулара» күрэхтэһиигэ 18 
хамаанда күрэхтэспит. Манна 1 
м. уус-алданнар, 2-с м. намнар, 
3-с м. хаҥаластар ылбыттар. 
Ереван куоракка ыытыллыбыт 
«Кубок мира» диэн күрэхтэһиигэ 
(мас тардыһыытыгар) биир  дой-

дулаахпыт Анатолий Гладков 1 
миэстэни ылбыт.

*  *  *

ТХУ салайааччыта Е.Е. Гого-

лев Москваҕа тэриллибит Рос-

сия күһүҥҥү дьаарбаҥкатыгар 
СР делегациятын састаабыгар 
киирэн кыттан кэлбиттэрин, он-

но  Аппаанытааҕы «Озернай» 
квартал макетын быыстапкаҕа 
көрдөрөн Махтал суругунан бэ-

лиэтэммиттэрин, «Эрэл» ТХПК 
Арбыҥҥа, Таастаахха уо.д.а. 
нэһилиэктэргэ баар үүтү тутар 
пууннары, сыахтары сабытала-

ан үүтү соҕотуопкалааһыҥҥа 
моһуогу оҥорбутун, үүтү тутуу, 
астааһын сыллааҕы сорудаҕа 
тохтор кутталламмытын туһу-

нан иһитиннэрдэ.
*  *  *

Улуус баһылыгын солбу-

йааччы С.С. Матвеев 200 миэ-

стэлээх Хамаҕаттаҕа тутуллу-

охтаах таас оскуола бырайыага 
оҥоһулла сылдьарын, СР эконо-

микаҕа министерствотын кытта 
кэпсэтэн 2017 сылга инвестици-

оннай программаҕа киллэртэр-

биттэрин туһунан иһитиннэрдэ.
Бэлиэтэннэ И. ИВАНОВ

Бу ый 23 күнүгэр Нам улуу-

һугар СР правительствотын 
председателэ Галина Данчико-

ва үлэтин сырыытынан ыытыл-

ла турар үлэлэри, саҥа тутулла 
турар социальнай объектары 
билсэ, көрө тахса сырытта. Ки-

нини сэргэ СР правительство-

тын председателин солбуйааччы 
Игорь Никифоров, СР доруобуйа 
харыстабылын министрэ Алек-

сандр Горохов, СР үлэҕэ уонна 
социальнай сайдыыга министрэ 
Александр Дружинин, СР архи-

тектура уонна тутуу комплек-

сын министрэ Вера Кузакова, СР 
үөрэҕин министрин бастакы сол-

буйааччы Эдуард Кондратьев, 
СР экономикаҕа министрин сол-

буйааччы Данил Саввинов, «Нам 
улууһа» МТ баһылыга Алек-

сандр Атласов уонна улууспут 
тэрилтэлэрин салайааччылара 
сылдьыстылар.

Премьер-министр Галина 
Данчикова үлэтин хайысхатынан 
«Намнааҕы кырдьаҕастар уон-

на инбэлииттэр дьиэ-интернат» 
социальнай тэрилтэҕэ сылдьан 
материальнай базаны көрдө, 
коллективы кытта көрүстэ, кыр-

дьаҕастар, инбэлииттэр олорор 
хосторун, аһыыр сирдэрин, ту-

гу аһаталларын көрдө. Эми-

нэн төһө хааччыллалларын, 
тугунан дьарыктаналларын 
интэриэһиргээтэ. Онтон Граф 
Биэрэгэр баран иһэн Илья Его-

рович Винокуров аатынан сквер 
тутуутун көрөн ааста.

Граф Биэрэгэр «Моя Якутия 
в 21 веке» диэн Бүтүн республи-

катааҕы хамсааһынынан 50 миэ-

стэлээх уһуйаан тутуутун үлэтэ 
хайдах бара турарын билистэ. 
Маны сэргэ эмиэ саҥа тутулла 
турар фельдшерскэй-акушер-

скай пууҥҥа сырытта. Бу объект 
тутуллуутугар солбуйааччыты-

гар Игорь Никифоровка, архи-

тектура уонна тутуу комплексын 
министригэр Вера Кузаковаҕа 
уонна доруобуйа харыстабылын 
министригэр Александр Горо-

ховка тутуу үлэтин хаачысты-

бата үрдүк таһымнаахтык ыы-

тылларыгар, бириэмэтигэр үлэҕэ 

киирэллэригэр болҕомтолорун 
ууралларыгар сорудахтаата. 

Мантан салгыы Партизан 
нэһилиэгэр ахсынньыга үлэҕэ 
киириэхтээх, 165 миэстэлээх ос-

куола тутуутун уонна 1 Хомуста-

ахха тутулла турар уһуйааны 
көрдүлэр. Галина Данчикова ос-

куола тутуута графиктан кыра-

тык хаалан иһэрин бэлиэтээтэ. 
Онон оскуола территориятын 
тупсарыы үлэтэ кэлэр сыл саа-

һыгар оҥоһулларын эттэ. 
С. АРГУНОВ

Улуус нэЇилиэктэригэр

НАМҤА ТУТУУНУ 
КӨРДӨ - БИЛЛЭ

Биһиги, колледж ветеран 
үлэһиттэрэ, Дьокуускай куорак-

ка «Бэс чагда» профилакторийга 
икки нэдиэлэ эмтэнэн, чэбдиги-

рэн, сынньанан кэллибит. Респу-

блика улуустарыттан үөрэхтээ-

һин эйгэтин ветераннарын кыт-

та билсэн-көрсөн дуоһуйдубут. 
Араас тэрээһиннэргэ кытынны-

быт. А.С. Слепцова «Сэрии оҕо-

лоро» диэн литературнай ааҕыы 
куонкуруһугар бэйэтэ суруйбут 
айымньытынан кыттан улахан 
сэҥээриини, биһирэбили ылла.

Сынньалаҥмыт кэмигэр 
Атласовтар этническэй ком-

плекстарыгар, П.А. Ойуунускай 
аатынан саха театрыгар «Көмүс 
күһүн» кэнсиэркэ сырыттыбыт. 
Суорун Омоллоон аатынан опера 

уонна балет театрыгар «Иолан-

та» операны истэн дуоһуйдубут.
Профилакторийга араас кө-

рүҥнээх тэрээһиннэри ыыт-

тылар. Нэдиэлэ ахсын Ита-

лия, Франция, Германия госу-

дарстволарын культураларын, 
сиэрдэрин–туомнарын, аста-

рын–үөллэрин билиһин нэр ди-
лэр. Ону таһынан куруһуоктар 
үлэлээтилэр. Сорох куруһуок-
тарга колледжы бүтэрбит усту-

дьуоннарбыт дьарыктыыр эбит-

тэр.

Онон доруобуйабытын тупса-

рынан, элбэх саҥа сонуну билэн, 
араас дьону кытта билсэн, алты-

һан тарҕастыбыт.
И.Е. Винокуров аатынан тех-

нология уонна дизайн коллед-

жын директора Е.В. Ядрееваҕа, 
ветеран сэбиэтин председателэ 
Л.С. Алексееваҕа улахан махтал-

бытын тириэрдэбит. Үөрүүбүт, 
махталбыт муҥура суох.

А.С. СЛЕПЦОВА, 
А.Н. КОЛЕСОВА, 

Т.Г. АФАНАСЬЕВА

КиЇи — киЇиэхэ

«БЭС ЧАГДАҔА» 
СЫННЬАННЫБЫТ

Улуус баЇылыгын колонката

ААСПЫТ НЭДИЭЛЭҔЭ

Алтынньы 22 күнүгэр «Нам 
улууһа» муниципальнай тэрил-

лии депутаттарын Сэбиэтин 11 
сессията буолла. Манна депу-

таттар 5 сүрүн боппуруоһу көр-

дүлэр, ырыттылар. 
Бастакынан, 2014 сыл ахсын-

ньы 25 күнүнээҕи 14-2 №-дээх 
«Об утверждении бюджета 
муниципального образования 
«Намский улус» РС (Я) на 2015 
год и плановый период 2016 и 
2017 годов» диэн быһаарыыга «О 
государственном бюджете РС(Я) 
на 2015 год» диэн Саха республи-

катын сокуонугар сөп түбэһин-

нэрэн «Нам улууһун» МТ бюд-

жетыгар төлөбүрэ суох киирии 
администраторыгар эбии икки 
коду: 1. Саҥа саҕалыыр дьоҕус 
предпринимательствоҕа грант 
биэрии; 2. СР куораттарын уонна 
тыа сирин социальнай-экономи-

ческай сайдыытыгар СР Ил Дар-

ханын бастыҥ ыччат проегар сы-

лын аайы бэриллэр грант» диэни 
киллэрэн биэриини ылыннылар. 
2-с кодка сөп түбэһэр биһиги 
улууспутуттан Арбын, Көбөкөн, 
Искра нэһилиэгэ тиксэн олорол-

лор. Онон бу эбии код киирдэҕинэ 
граннарын ылар кыахтаналлар.

Иккиһинэн, 2013 сыл ахсын-

ньы 10 күнүнээҕи 5-7 №-дээх «Об 
утверджении Порядка формиро-

вания и использования бюджет-

ных ассигнований муниципаль-

ного дорожного фонда МО «Нам-

ский улус» РС(Я)» диэн быһаа-

рыыга уларыйыылар киирбит-

тэрин ырытан баран сөпсөстүлэр. 
Кэпсэтиигэ нэһилиэк иһинээҕи 
суол хаачыстыбатыгар тохтоон 
ыллылар.

 Суол оҥоһуутугар маты-

рыйаал хаачыстыбатын хон-

туруоллуурга анал лаборант 
баара буоллар диэн этии киир-

дэ. Паспордаммыт суоллар эрэ 
«Дорожнай фондаттан» үбүлэ-

нэллэрин санаттылар. Тааста-

ах, Хатыҥ-Арыы уонна Бөтүҥ 
нэһилиэктэрин баһылыктара 
программаҕа кыттан нэһилиэк-

тэрин иһинээҕи суолларын оҥор-

торбуттар.
Үсүһүнэн, 2012 сыл тохсун-

ньу 25 күнүнээҕи 1-5 №-дээх 
«О создании комиссии по про-

ведению конкурсов на замеще-

ние должности муниципальной 
службы» диэн быһаарыыга «Нам 
улууһа» МТ муниципальнай су-

лууспа конкурстаах дуоһуна-

һыгар үлэһити ылыы комиссия 
састаабыгар уларыйыы киирби-

тин көрдүлэр. Онно эбии «Нам 
улууһа» МТ депутаттарын Сэби-

этиттэн представитель киириэн 
сөптөөх диэн этии киирдэ.

Төрдүһүнэн, 2012 сыл ба-

лаҕан ыйын 27 күнүнээҕи 8-1 
№-дээх «О присвоении имени 
Д.Ф. Алексеева муниципально-

му бюджетному образователь-

ному учреждению «1 Хомустах-

ская СОШ» МО «Намский улус» 
РС(Я)» диэн быһаарыыны үөрэх 
тэрилтэлэрин докумуоннарыгар 
уонна Устаабыгар сөп түбэһин-

нэрэн, «муниципальное бюджет-

ное образовательное учрежде-

ние» диэҥҥэ «образовательное» 
диэн тылы «общеобразователь-

ное» диэн уларытарга быһаа-

рыыны ылыннылар.
Бэсиһинэн, «Нам улууһун 

бочуоттаах гражданина» диэн 
бочуоттаах званиены иҥэриигэ 
киирбит кандидатуралары көр-

дүлэр. Ол курдук, Алексеев П.Н. 
- «Быйаҥ» ХЭТ суоппарыгар 
уонна Максимов И.Н. - «Хама-

ҕатта нэһилиэгэ» МТ баһылыгар 
ходатайство түһэрбиттэрин эти-

илэр кэнниттэн улуус Сэбиэтин 
депутаттара бу ааты иҥэрэргэ 
сөбүлэстилэр.

С. АРГУНОВ

Улуус мунньаіын сессиятыгар

СУОЛУ-ИИҺИ 
ТУПСАРЫАХХА

Алтынньы 23 күнүгэр А.Ф. 
Шестаков аатынан сынньалаҥ 
кииҥҥэ «Төрөппүт эппиэтинэ-

һин үрдэтии» диэн сокуон бары-

лын тула аһаҕас иһитиннэрии, 
кэпсэтиһии буолан ааста. Сүрүн 
дакылааты СР юстициятын госу-

дарственнай комитетын предсе-

дателэ С.М. Гурьева оҥордо.

Нам 1 №-дээх орто оскуо-

латын төрөппүтэ С.П. Уваров-

ская 5 ыстатыйа 2 баһыгар 
соҕотохтуу хаалар оҕо саа-

һын чуолкайдааһын уонна 
күһэллибит төрөппүттэргэ хан-

нык уорганнар көмөлөһүөхтээх-

тэрин туһунан ыйытта. Нам 1 
№-дээх орто оскуолатын төрөп-

пүт комитетын председателэ Е.Д. 
Рожина: «Сокуон бырайыагар 
хаһааҥҥа диэри уларытыыла-

ры, эбиилэри киллэриэхпитин 
сөбүй? Бу сокуон РФ дьиэ кэргэн 

кодексатын үтүгүннэрии буолба-

тах дуо? 3 ыстатыйаны чуолкай-

дыахпытын баҕарабыт: «пред-

упреждение ненадлежащего 
исполнения своих родительских 
обязанностей» сыала туохха-

ный уонна манан тугу этээри 
гыммыттарый?» - диэн ыйытыы 
биэрдэ. Улуустааҕы КДН пред-

седателэ А.П. Кутукова бу со-

куон төрөппүт, чуолаан аҕалар, 
эппиэтинэстэрин үрдэтэргэ олус 
наадалааҕын туһунан уонна 9 
ыстатыйа 5 пуунугар оҕолор 
интернет дьайыытыгар ыллар-

баттарын туһугар төрөппүттэр 
сөптөөх миэрэни ылыналлара 
ирдэнэрин сэҥээрбиттэрин эттэ.

Нам улууһун үөрэҕин уп-

равлениетын ОВиДО сэбиэдис-

сэйэ Н.С. Рехлясова: «Балаҕан 
ыйыттан бу сокуон бырайы-

агын туһунан оскуолаларга, 

оҕо саадтарыгар кэпсэтиһиини, 
ырытыһыыны саҕалаабыппыт. 
Бастакы хардыылары оҥор-

буппут» диэн туран, хас да пу-

уннарга чуолкайдааһыны эттэ 
уонна суругунан информацияны 
туттарда. Көрүү-истии уонна по-

печительство отделын специали-

һа В.В. Стручкова ыал буолаары 

гыммыт дьоҥҥо эппиэтинэстэ-

рин үрдэтэр туһугар туһааннаах 
үөрэҕи ыытыахха уонна дьиэ 
кэргэн тематыгар социальнай 
баннердары ыйыахха наада диэн 
этии киллэрдэ.

Мунньах түмүгэр маннык бы-

һаарыныы ылыннылар: сокуон 
бырайыагын өйүүргэ, киирбит 
этиилэри Саха Республикатын 
юстициятын государственнай 
комитетыгар туһаайарга.

А. СОЗОНОВА

СОКУОНУ ЫРЫТЫҺЫЫ
Сокуону билиэххэ, тутуЇуохха уонна туЇаныахха

Ааіааччы, дорообо!
У л у у с  к и и н и г э р  « К ы р д ь а ҕ а с т а р 

балаҕаннара» тутуллуоҕуттан сөптөөх 
көрүү-истии, саҥардан биэрии, ис-тас ба-

раанын сэргэхситии өр сылларга үбүлээ-

һинэ кыайтарбакка кур бэйэтэ кубулуй-

бакка кэлбитэ. Былырыын VI спортивнай 
Оонньууларга село объектарын тупсаран 
оҥоруу былаанынан уонна Улуу Кыайыы 
70 сылынан сибээстээн улуус бюджетыттан 
700 тыһ. солк. көрүллэн бу балаҕан тас өттө 
өрөмүөннэнэн билигин тупсаҕай көрүҥнэннэ. 
Оттон ис өттө уруккутунан хаалла, аны кыр-

дьаҕастар бытархан тымныыларга кыра-улахан наадаларын 
таһырдьа тахсан быһаараллара аныгы үйэҕэ ханан да эппиэт-

тэспэт. Бу балаҕаны өр кэмнэргэ село ветераннарын сэбиэтин 
председателэ В.А. Колесов уотун, гааһын арендаттан киирбит 
үбүнэн  төлөһөн кэллэ. Биир киһи кыаҕа, биллэрэ чуолкай, дьиэ-

ни-уоту салгыы өрөмүөннээн тупсарарга сөптөөх үбү буларыгар 
күчүмэҕэйдэрдээх. 

Аны быйылгы үбүлүөйдээх тэрээһиннэргэ улуус ветеранна-

рын сэбиэтин ыытар мероприятиеларыгар балаҕан ардыгар ха-

лыр хатааһыннаах көрсөрө, онон былырыын дьаһал таһааран бу 
балаҕаны улуус балансатыгар ылан сөптөөх көрүүнү-харайыыны 
хааччыйарга хардыылар оҥоһуллубуттара. Онтубут докумуон 
өттүнэн олуйтарыылаах түгэннэрдээҕинэн улахан мөккүөрү 
таһаарбат инниттэн уонна, саамай кылаабынайа, бу дьиэ-уот 
бас билээччилээх уонна көрөр-истэр хаһаайыннаах буоларын 
ситиһэртэн туһааннаах органнарга консультациялаһан уонна 
сүбэлэһэн баран кырдьаҕастар балаҕаннарын «Ленскэй нэһи-

лиэк» МТ дьаһалтатын балансатыгар туруоран, бюджетыгар 
сөптөөх үбү көрөн бу объегы тупсаран, саҥардан үлэлэтэригэр 
тоҕоостоох диэн быһаарыыга кэллибит. 

Атын улуустарга сырыттахха маннык моһуоннаах 
балаҕаннарын олус үчүгэйдик, сиэдэрэйдик уонна тупсаҕайдык 
оҥороннор киһи кута-сүрэ тохтуур, мэлдьи сылдьыан баҕарар, 
сылаас, итии чэйдээх, дьону көрсөр-атаарар үлэһиттэрдээх бу-

олаллар. Онон, Ленскэй нэһилиэк дьаһалтата ити өттүн үчүгэй-

дик толкуйдаан, аҥардас улуус киинин эрэ ветераннара сылдьар 
сирдэрин курдук санаабакка нэһилиэктэртэн сылдьар кырдьа-

ҕастар алтыһар, ирэ-хоро кэпсэтиһэр, эдэр ыччаттары кытта 
көрсүһэр ытык сирдэрин курдук оҥоруохтарын наада. Оччоҕуна 
эрэ бу балаҕан аналын толорор кыахтаныаҕа.

Александр АТЛАСОВ

Тыа сирин киһитэ сүөһүнү 
иитэрэ олох ирдэбилэ эрээри 
билиҥҥи эдэр ыччат сүөһү кө-

рүүтүн ыарырҕатар. Маны та-

һынан бу үлэ ыарахана, хамнаһа 
кырата кими даҕаны бу үлэҕэ 
угуйбат. Ол курдук, былырыын 
нэһилиэкпитигэр «Уйгу» ТХПК 
арыллан ордук кырдьаҕас уон-

на үлэлээх дьон бу кооперативка 
кыстыкка сүөһүнү туттараннар 
абыраммыттара. Быйыл эмиэ 
бу кооператив салгыы үлэлии-

рин элбэх киһи күүттэ, олохтоох 
дьаһалта тыа хаһаайыстыбатын 
специалиһа М. Левин үлэһиттэ-

ри көрдөөн элбэх киһини кытары 
кэпсэттилэр. Соторутааҕыта бу 
кооперативы үлэлэтэбит диэн 

Кириллиннэр дьиэ кэргэннэрэ 
сөбүлэһэн бары өрө тыыннылар. 
Ольга Ивановна Кириллина, кэр-

гэнэ Николай, уоллара Уйбаан-

чык алтынньы 22-гэр нэһилиэк 
сүөһүтүн кыстыкка туттулар. 
Үстэ субуотунньукка дьон көх-

төөхтүк кытыннылар.
Бүгүҥҥү күҥҥэ 13 ыалтан 51 

төбө сүөһү киирдэ. От тиэлиннэ, 
уу кутулунна, носуоһу атыыла-

стылар.  Михаил Абрамов коо-

ператив үлэтигэр бэйэтин трак-

торын үлэлэтэн көмөлөспүтүн 
иһин Ольга Ивановна махталын 
тиэрдэр.

А. КУЛИЧКИНА,
Нам улууЇа, Хатырык

ТЫА СИРИН 
СЎӨҺЎТЭ ЭСТИБЭТИН!

Тыа сирэ уонна рынок

А л т ы н н ь ы  2 2  к ү н ү г э р 
Н.М. Рыкунов аатынан киин би-

блиотека ааҕар саалатыгар СР 
духуобунас академиятын ака-

демига, ССРС Суруйааччыла-

рын союһун чилиэнэ, СР култу-

уратын үтүөлээх үлэһитэ, Рос-

сия  Суруйааччыларын союһун, 
АЛРОСА улахан литературнай 
бириэмийэтин лауреата, СР бас-

такы президенэ М.Е.Николаев 
фондатын лауреата, Амма улуу-

һун Бочуоттаах гражданина, 
прозаик, драматург, суруналы-

ыс Василий Егорович Васильев-
Харысхал ааҕааччылары кытта 
истиҥ көрсүһүүтэ буолан ааста.  

Көрсүһүүнү А.Шестаков 
аатынан сынньалаҥ киин на-

роднай театра (салайааччы 
А.К. Кривогорницын) Харысхал  
«Аммаҕа саас этэ» диэн пьеса-

тыттан быһа тардан көрдөрдү-

лэр. Василий Егорович олоҕун, 
айар үлэтин туһунан көрсүһүү-

нү ыытааччы, П. Сивцев аатынан 
Намнааҕы историко-краеведче-

скай музей директора Александр 
Копырин билиһиннэрдэ. Суруй-

ааччы айымньылаах үлэтин, 

инники былааннарын туһунан 
кэрэхсэбиллээхтик сэһэргээтэ. 

Василий Егорович,  чуолаан, 
саха историятын саҥа страница-

ларын, бэйэтин чинчийиилэрин, 
көрдөөһүннэрин кэпсээтэ. Кини 
атын дойдуга тиийэн олохсуйбут 
саха интеллигенциятын, репрес-

сия ыар содулугар оҕустарбыт 
биир дойдулаахтарбытын, хас 
биирдиилэрин үтүө ааттарын 
тилиннэрэр  бэрт ыарахан соҕус 
сыаллаах соруктаах (нууччалыы 
эттэххэ миссиялаах) үгүс үлэни 
ыытар. Бу туһунан ааҕааччылар 
үгүс элбэх интэриэһинэйи  иһит-

тилэр, биллилэр. 
Суруйааччы билигин Нам 

улууһун кытта ыкса сибээстэ-

эхтик үлэлии сылдьар. Ол кур-

дук, бу соторутааҕыта кыра-

айы үөрэтээччилэр ортолоругар 
Намҥа  соһуччу көстүбүт 1917 
сыллааҕы «Сырдык» диэн ол са-

ҕанааҕы үөрэхтээх эдэр ыччат 

таһаарбыт сурунаала  көстөн 
үгүс дьон интэриэһин тарта. Ха-

рысхал бу сурунаалы үөрэтиигэ, 
чинчийиигэ быһаччы үлэлэһэ 
сылдьар.  Ааҕааччыларга   су-

рунаалы булбут, киэҥ эйгэҕэ 
таһаарбыт Нам 2-с нүөмэрдээх 
орто оскуолатын учуутала Мол-

чанова Людмила Иннокентьевна 
билиһиннэрдэ. Маны таһынан 
эһиил И.Е.Винокуров 120 сыл-

лаах үбүлүөйүн көрсө кини ту-

һунан спектакль Саха театрыгар 
туруохтаах. Онон сибээстээн Ва-

силий Егорович биһиги киэн тут-

тар биир дойдулаахпыт туһунан 
пьеса суруйа сылдьар.

Бу киэһэҕэ кыттыыны ыл-

лылар  поэт, Таатта, Нам улу-

устарын Ытык киһитэ Нико-

лай Егорович Винокуров – Ур-

сун биир идэлээҕин, доҕорун 
Харысхал туһунан истиҥник 
сырдатта. П.Ойуунускай  ааты-

нан Саха академическай теа-

трын артыыһа, мелодист Ку-

приян  Михайлов ырыа ыллаан, 
гитараҕа оонньоон сэргэхсит-

тэ. Түмүккэ Василий Егорович 
ааҕааччыларыгар автографтаах 
кинигэлэрин бэлэх уунна уонна 
өйдөбүнньүк хаартыскаҕа түһүү 
буолла.

К.К. ПОПОВА,
 киин библиотека ааіааччыны 

кытта  үлэлиир отдел 
сэбиэдиссэйэ

Алтынньы 24 күнүгэр Нам-

нааҕы оҕо спортивнай оскуола-

тыгар Нам улууһун Бочуоттаах 
олохтооҕо, САССР спордун маа-

стара А.И. Никитин бирииһигэр 
халбас харата хапсаҕайга күрэх-

тэһии буолан ааста. Манна 2000-
2001 сс. төрүөх уолаттар эһиил 
ыытыллыахтаах 6-с «Азия оҕо-

лоро» оонньууга сүүмэрдиир 
иһин хапсыстылар. Уолаттар 
Бүлүүттэн, Үөһээ Бүлүүттэн, 
Дьокуускайтан, Намтан, Гор-

найтан, Хаҥаластан,  барыта 18 
бөҕөс кылаабынай судьуйа С.Е. 
Афанасьев, сэкэрэтээр В.С. Ко-

пырин кыраҕы харахтарынан, 
дьүүллэринэн 45, 50, 55, 62, 70, 70 
үөһэ ыйааһыннарга бастыҥ ааты 
былдьастылар. 

Түмүгэр, 45 кг. Бүлүүттэн 
Петя Петров бастаата. 50 кг. 
Дьокуускайтан Сергей Ива-

нов тэҥнээҕин булбата. 55 кг. 
эмиэ Дьокуускай бөҕөһө Евге-

ний Татаринов бастаата. 62 кг. 
Каратаев Сергей — Бүлүү  — 
маҥнайгы миэстэ. 70 кг. «Модун» 
спорткомплекс хамаандатыттан 

Руслан Максимов, 70-тан үөһэ 
Александр Алексеев саастыы-

лаахтарын тулуппатылар. От-

тон биһиги, Наммыт уолаттара, 
пъедестал иккис, үһүс үктэлигэр 
тахсыталаатылар. Ол курдук, 50 
кг. Семенов Ньургун – үһүс,  62 
кг. Парников Петр иккис, Пар-

ников Арылхан үһүс миэстэлэри 
үллэһиннилэр. Итиэннэ Парни-

ков Петя муҥутуур кыайыылаах 
аатын ылар иһин тыҥааһыннаах 
киирсиигэ, 16 бөҕөһү охторон, 
кыайыылаах үрдүк аатын сүктэ. 

*  *  *

«Модун» спорткомплек-

ска алтынньы 25 күнүгэр рес-

публикатааҕы ыччат түмсүү-

лэрин икки ардыгар, төрүт 
көрүҥнэрбитигэр «Боотурдар 

оонньуулара» күрэхтэһии буо-

лан ааста. Быйылгы оонньуу бу 
сайын ууттан дьону өрүһүйээри 
бэйэтэ ууга былдьаммыт, эдэр 
спортсмен  Алексей Никифоров 
сырдык кэриэһигэр ананна. 

Хас биирдии хамаандаҕа 5 
спортсмен киирэн күрэхтэстэ. 
Кинилэр 8 көрүҥҥэ: ыстаҥаҕа, 

тутум эргииргэ, балык–рестлиҥ-

ҥэ, мас тардыһыытыгар, өһөс 
торбоско, хапсаҕайга, хомуур 
хапсаҕайыгар, канат тардыһыы-

тыгар күүстэрин былдьастылар. 
Биһиги улууспут аатын «Мах-

сыым ыччаттара» хамаанда, ол 
эбэтэр быйылгы «Дыгын оонньу-

утун» кыайыылааҕа уонна при-

зера  Алексей Кутуков, Артем 
Варданян, Игорь Софронеев, 
Дьулус Охлопков, Антон Той-

тонов көмүскээтилэр. Оонньуу 
түмүгүнэн маҥнайгы миэстэни 
Уус-Алдан «Бэрт Хара», иккиһи 
биһиги, Наммыт «Махсыым 
ыччаттара» хамаандата, үһүс 
миэстэни Хаҥалас түмсүүтэ 
ыллылар.  

*  *  *

Алтынньы 23-25 кк. Арме-

ния столицата Ереваҥҥа мас-
тардыһыытыгар Европа аһаҕас 
чемпионата – аан дойду кубо-

гын иккис этаба буолан ааспыта. 
Күрэхтэһиигэ Армения, Рос-

сия, Грузия, Пакистан, Польша, 
Украина, Узбекистан, Казахстан 
спортсменнара кыттыыны ыл-

быттара. Онуоха биһиги мадьы-

ныларбыт бары ыйааһыннарга 
кэриэтэ бириистээх миэстэлэри 
ылаттаан, үрдүк маастарысты-

баларын, кыахтарын-күүстэрин 
көрдөрбүттэрэ. Кинилэр истэри-

гэр  80 кг Анатолий Гладков кы-

һыл көмүс мэтээллээх. 
Санатар буоллахха,  мас тар-

дыһыыта, мас-рестлинг диэн 
ааттанан бүтүн Россиятааҕы 
спорт көрүҥнэрин испииһэгэр 
киирбитэ. Бастакы чемпионат 
2014 сыллаахха  Дьокуускайга 
ыытыллыбыта. Аан дойду кубо-

гын маҥнайгы этаба Киргизияҕа, 
үһүс, түмүктүүр түһүмэх сэтин-

ньи 27-29 кк. Москваҕа ыытыл-

лыаҕа диэн Саха информацион-

най агентствота иһитиннэрэр.
Л. НОГОВИЦЫНА

Балаҕан ыйын 20 күнүттэн 
алтынньы 11-гэр диэри Влади-

восток куоракка «Океан» Бү-

түн Россиятааҕы оҕо киинигэр 
«Добровольцы XXI века» смена 
чэрчитинэн, добровольческай 
хамаандалар III Бүтүн Россия-

тааҕы фестиваллара буолан аас-

та. Биһиги республикабытыттан 
И.Е. Винокуров аатынан Хатыҥ-
Арыы орто оскуолатын «Ылдьаа 
ыччаттара» түмсүүтэ кытынна. 
Кыттыбыт оҕолор уонна салайа-

аччылара санааларын бу курдук 
үллэһиннилэр:

М.Е. Винокурова, Хатыҥ-
Арыы орто оскуолатын педа-

гог-организатора: «Уопсайынан 
4 улахан смена буолан ааспы-

та. Бу бастакытын 4 сменаны 
холбооннор ыыппыт түгэннэрэ 
буолар. Саха сириттэн 31 оҕо 
бара сырытта. «Моя Федера-

ция» сменаҕа Мэҥэ-Хаҥалас 
Балыктааҕыттан «Ыллыкча-

ан» үҥкүү ансаамбыла, «Юные 
спасатели» сменаҕа Амма уонна 
Уус-Алдан улуустарыттан «Хо-

муур» хамаанда уонна «Добро-

вольцы XXI века» сменаҕа би-

һиги, И.Е. Винокуров аатынан 
орто оскуолатыттан 5 оҕо, буо-

лан улахан куонкуруска кыт-

тан кэллибит. Куонкуруспут 
элбэх түһүмэхтэн турар: ви-

зитка, дьаарбаҥка-быыстапка, 
социальнай бырайыактары, 
методическай площадкалары 
көмүскээһин, маастар-кылаас, 
электроннай портфолио. Наһаа 
түбүктээх, барыта ыгым этэ. 
Сарсыардаттан ыкса киэһэҕэ 
диэри араас программалаах 
тэрээһиннэр, деловой оонньу-

улар, акциялар ыытыллыбыт-

тара. Өссө ону таһынан оҕолор 
үөрэммиттэрэ.

Биһиги барарбытын атыр-

дьах ыйын бүтүүтэ билбиппит 
уонна тута мустан бэлэмнэм-

миппит. Намнааҕы түөлбэ үлэ-

һитэ Сахаяна Алексеевна кө-

мөлөспүтэ, бэйэм идеяларбын 
кытта үллэстэн, биир санаанан 
быһаарбыппыт. Куруук өйүүр, 
үөрэ-көтө атаарар-көрсөр, ки-

ниэхэ олуһун махтанабын.
«Патруль добра» диэн бы-

райыакпыт оскуолабытыгар, нэ-

һилиэкпитигэр олоххо киирдэ. 
Бу бырайыагы бастаан оскуола-

быт иһигэр «День мандарина», 
«Поделись теплом», «Ветеран 
живет рядом», «Чистый на-

слег» курдук кыракый акция-

лартан саҕалаабыппыт. Улуус-

ка сылын аайы «Радуга наших 
улыбок» сбор ыытабыт. Улуус 
устун 12 оскуолаҕа сылдьан 
правовой акциянан автопробег 
ыыппыппыт. Оҕо, улахан киһи 
бырааптарын, оҕолор хайдах 
тутта-хапта сылдьыахтаахта-

рын туһунан оҕолорго тиийим-

тиэ, өйдөнүмтүө буоллун диэн 
КВН форматынан көрдөрөн 
кэпсээбиппит. Ону тэҥэ «Дыши 
танцами» диэн эмиэ авторскай 
бырайыактаахпыт. Улууска 
үҥкүүнэн олорор, үҥкүүлүөн 

баҕарар оҕолору өйөөн улахан 
куонкурус ыыппыппыт. Маны 
барытын мин оҕолорбун кытта 
бары бииргэ айабыт-тутабыт, 
күүстээх үлэ ыытабыт. Өссө 
биир саамай улахан бырайыак-

пытынан буолар - «Один день 
в армии». Маны А.Ф. Тохтобин 
өйөөһүнүнэн, көмөтүнэн ыыта-

быт. Уолаттарга олус наадала-

ах, туһалаах. Бу бырайыакпыт 
Россияҕа бастыҥнарга киирсэн 
РФ территориятыгар олоххо 
киирэн үлэтин саҕалыахтаах. 
Онтон наһаа үөрэбит, киэн тут-

табыт. Кэлэ-бара сырыыбытын 
оҕолор төрөппүттэрэ уйуммут-

тара, мин айаммын «Дьулуур» 
оҕо биир сомоҕо хамсааһына 
төлөөбүтэ, путевкабын оскуо-

лам дьаһалтата уонна улуус-

тааҕы үөрэх управлениета. 
Кинилэргэ улахан махталбын 
тиэрдэбин».

Маша Мальцева, 11 кылаас: 
«Мин санаабар, «Океан» оҕону 
үрдүккэ, сырдыкка дьулуһарга 

үөрэтэр. Атын оҕолортон эл-

бэх уопут ылаҕын. Дойду үр-

дүнэн үгүс доҕоттордоноҕун, 
билиигин-көрүүгүн хаҥатаҕын».

Саша Иванов, 10 кылаас: 
«Океан» лааҕыры олус сөбүлээ-

тим. Сирэ-уота кыраһыабайа, 
сылааһа. Бу лааҕырга киһи на-

һаа элбэх табаарыстанар эбит».
Валера Доромонов, 10 кы-

лаас: «Океан» диэн Бүтүн Рос-

сиятааҕы оҕо киинэ диэн олуһун 
кэрэ көстүүлээх сир эбит. Онно 
баран бэйэҥ талааҥҥын ары-

йаҕын, атын оҕолортон саҥаны-
сонуну билэҕин, патриотизм 
тыынын иҥэринэҕин. Лааҕыр-

га барбыппыттан олох кэмсим-

мэппин».
Боря Зырянов, 11 кылаас: 

«Океаҥҥа» 1000 оҕо, дружинаҕа 
— 500, этэрээккэ — 50. Бу лаа-

ҕырга оччо доҕоттордоноҕун. 
Биһиэхэ, «Добровольцы XXI 
века» сменаҕа, саамай үчүгэй 
уонна саамай чаҕылхай оҕолор 
дойдубут араас уһугуттан му-

стубуттара. Бу лааҕырга хас 
биирдии оҕо бара сылдьыахтаах 
дии саныыбын».

Аркадий Уваровскай, 11 кы-

лаас: «Бүтүн Россиятааҕы оҕо 
киинин «Байҕал — мин, байҕал 
— эн, бу дойду уһулуччулаах 
дьоно» диэн сыаналыыбын. Ара-

ас тэрээһиннэри сүҥкэннээхтик, 
умнуллубаттык ыытар, мууда-

райдык элбэххэ, Ийэ дойдуга 
бэриниилээх буоларга үөрэтэр 
сирдэригэр баран кэлбиппиттэн 
киэн туттабын. Манна чаҕылхай, 
ыраас, сырдык оҕолору кытта 
алтыспыппыттан, доҕордос-

пуппуттан астынабын, үөрэбин. 
«Океан» элбэххэ үөрэттэ, инни-

кибэр эрэл бэлэхтээтэ».
Киэҥ билиилээх-көрүүлээх, 

сайдыылаах, айар-тутар түм-

сүүгэ инникитин даҕаны маннык 
чаҕылхай ситиһиилэри, дабайы-

ылары баҕарабыт.
А. СОЗОНОВА

2015 сыл – Россияіа Литература сыла

ЎТЎӨ ААТТАРЫ 
ТИЛИННЭРЭЭЧЧИ

Спорт – дьулуур, спорт – тулуур

ТӨРЎТ КӨРЎҤНЭР 
КЎРЭХТЭРИГЭР

Ыччат үөрэнэр уонна сынньанар

«ЫЛДЬАА 
ЫЧЧАТТАРА» - 
БАСТЫҤНАР!

Б и һ и г и  ы а л 
күндү уолбут, биэс 
оҕолоох ыал аҕата 
Егоров Прокопий  
Борисович алтын-

ньы ый 30 күнүгэр 
сиэхситтэр или-

илэриттэн баара-
суоҕа 30 сааһы-

гар сырдык тыына 
быстыбыта 1 сы-

лын туолар.
Дьоллоох оҕо сааһын ийэ-аҕа 

тапталыгар уйдаран бэйэтин са-

астыылаахтарын кытта тэҥҥэ 
сүүрэн-көтөн, оонньоон–көрү-

лээн аһарбыта. Элбэх доҕоттор-

дооҕо, табаарыстардааҕа. Ол эрэн 
өлөр-хаалар күнүгэр аттыгар 
биир да чугас киһитэ суох буолан 
биэрбитэ хомолтолоох.

Үп-харчы булан оҕолорун 
иитэр туһугар үлэлии-хамсыы 
сылдьар киһини арыгыга топпо-

тох икки атахтаах, сиэмэх кы-

ыллар сэймэктээн өлөрбүттэр. 
Күнү быһа муус тиэйэн атыы-

лаан булуммут харчытын уонна 
төлөпүөнүн былдьаан ылан ку-

олайдарыгар кутуннахтара. Ол 
кэнниттэн аны араас албаһынан 
эппиэтинэстэн куотуна сатаан, 
буруйу өлбүт киһиэхэ бэйэтигэр 
түһэриэх курдуктар.

Сокуон сымнаҕаһынан туһа-

нан биир эрэ киһи аҕыс сылга уу-

руллан барда. Сыл-хонук түргэн-

ник ааһыа, төннөн кэлэн салгыы 
олох олоруо турдаҕа. Оттон би-

һиги оҕобутун Проняны ким ти-

линнэриэй, оҕолоро барахсаттар 
тулаайах хаалан аҕа тапталын 
билбэккэ улаатар дьылҕалан-

нахтара. Проня былырыын бэйэ-

тэ сүүрэн-көтөн дьиэ көҥдөйүн 
туттан бүтэрбитэ. Быйыл ис-тас  
оҥоһуутун ситэрэн кэргэнин, оҕо-

лорун кытта дьоллоох ыал сиэри-

нэн саҥа дьиэҕэ киирэн үөрэ-көтө 
олоруохтаах этэ. Дьиэбит быйыл 
кыайан бүппэтэ...

Проня бэрт элбэх былаан-

нааҕа, кини сатаабата, кыайба-

та диэн суох курдуга. Биһиги 
Пронябытын ахтыбатах, санаа-

батах күммүт суох. Проня баа-

ра буоллар диибит туохпут эмэ 
кыаллыбатаҕына. Тирэх мас кур-

дук тирэнэр, тайах мас курдук 
тайанар киһибит кини этэ.

Эрэллээх кэргэн, амарах аҕа, 
ийэлээх аҕатыгар кыһамньылаах 
күндү оҕобут Проня быдан дьыл-

ларга бырастыы.
Пронябытын сүтэрбит ыара-

хан күннэрбитигэр күүс-көмө, 
өйөбүл буолбут чугас аймахтар-

бытыгар, доҕотторбутугар, биир-

гэ үлэлиир коллективпытыгар 
махталбытын тиэрдэбит. Баҕа-

рабыт эһиэхэ чэгиэн доруобуйа-

ны, саппаҕырбат ыраас халлааны.
Ийэтэ, аіата, эбэтэ, кэргэнэ, 

оіолоро, чугас аймахтара

Биһиги эдьиийбит, балтым 
Сысолятина-Колмогорова Вар-

вара Васильевна б.дь. алтынньы 
ый 29 күнүгэр ыарахан ыарыыт-

тан күн сириттэн барбыта биир 
сылын туолар.

Варя 1960 сыллаахха олунньу 
13 күнүгэр Василий Григорьевич 
Колмогоров уонна Евдокия Семе-

новна Полищикова дьиэ кэргэт-

тэригэр бастакы оҕонон Хама-

ҕатта нэһилиэ-

гэр күн сирин 
көрбүтэ.

Хамаҕатта-

ҕа Арыы-Ти-

иккэ сүүрэн-
көтөн, оонньоон, 
Өлүөнэ салаа-

тын ыраас уу-

тугар сөтүөлээн 
оҕо сааһа аа-

спыта.  Хама-

ҕатта орто оскуолатын сити-

һиилээхтик бүтэрэн олох киэҥ 
аартыгар үктэммитэ. «Оскуола-
производство-үрдүк үөрэх» хам-

сааһыҥҥа киирсэн үлэ фронун 
ааспыта. «Ал. Тихонова» ааты-

нан ыччат-комсомол ферматыгар 
Варя үлэһит, комсомол аатын үр-

дүктүк сүкпүтэ.
Эдэр саас студенныыр сылла-

рын Благовещенскайдааҕы тыа 
хаһаайыстыбатын специалис-

тарын бэлэмниир техникумугар 
атаарбыта. Техникумтан зоотех-

ник дипломун тутан кэлбитэ уон-

на эмиэ төрөөбүт Хамаҕаттатын 
Арыы-Тиит биригээдэтигэр идэ-

лээх үлэһит буолбута. Бу уһун 
сыллаах үлэтэ таах хаалбатаҕа, 
кини комсомол киин комитетын 
«Молодой гвардеец пятилетки» 
знагынан наҕараадаламмыта.

Варя оҕо сааһыттан сир асчыт 
бэрдэ этэ. «Тиргэлээх», «Муҥур» 
сайылыктарга элбэхтик сир ас-

таан тилийэ хаампыта, куруук 
илии тутуурдаах буолара. Мело-

дистка Анна Барашкова «Эдьи-

ий» ырыата биһиги эдьиийбити-

гэр Варяҕа анаммыт курдуктар. 
«Дьиэбит аннынан сытар 

күөлбүт Уҥуоргу биэрэгэр...» 
киирэн кыһыл хаптаҕас бөҕөтүн 
үргээн аймахтарбытыгар төрөп-

пүттэрбит кэһии оҥороллоро...
«Аҕа буолан олус бүөбэйдээн 

оҕо курдук сиэтэ сылдьан...» — 

ханна баҕарар илдьэ сылдьара
«Ыраас, сырдык, үтүө, кэрэ
Эдьиий ол барыта эн эрэ
Эдьиий ахтаммыт түүлбүтү-

гэр көрөбүт...»
Варя 1988 с. Уус-Алдан улуу-

һун Кэптэни нэһилиэгэр үлэ-

лии барбыта уонна онно оло-

ҕун аналын Сысолятин Иван 
Васильевиһы көрсөн олоҕун хол-

бообута, ыал буолбута. Утуу-су-

буу түөрт  оҕоломмуттара. Кэп-

тэни биир улахан ыала буолбут-

тара. Детсад, оскуола олоҕор бас-

тыҥ төрөппүттэр аатырбыттара. 
Нэһилиэк общественнай олоҕун 
актыбыыстара буолбуттара.

Ваня эдэр сааһыгар эмиэ бу 
олохтон оһолго түбэһэн эрдэ 
барбыта.

Варялаах Ваня ситэри олор-

ботох олохторун кинилэр күн 
сирин көрдөрбүт көмүс чыыча-

ахтара: үс уолаттара, соҕотох 
кыыстара салгыахтара — Сысо-

лятиннар ааттарын ааттатыахта-

ра диэн бары аймахтар эрэнэбит.
Биһиги бу ааспыт ыарахан 

кэммитигэр көмөлөспүт, өйөс-

пүт аймахтарбытыгар, Варя 
бииргэ үөрэммит дьүөгэлэригэр, 
«Арыы–Тиит» биригээдэтин үлэ-

һиттэригэр — дьонугар-сэргэ-

тигэр махталбытын тиэрдэбит. 
Махтанабыт Намнааҕы киин 
балыыһа хирургия отделение-

тын үлэһиттэригэр — эдьиий-

бит бүтэһик күннэригэр ыары-

ытын чэпчэппиттэригэр, үчүгэй 
сыһыаннарынан өйөбүл буолбут-

тарыгар. Инникитин даҕаны үтүө 
санаа, үчүгэй сыһыан үксүү тур-

дун. Бар дьоммутугар баҕарабыт 
этэҥҥэ буолууну, үчүгэй туругу, 
чөл олоҕу!

Бары үчүгэйи, махталы 
кытта Варя эдьиийэ Мария 

Дмитриевна, балтылара 
Анисья, Мария, Айталина

Эдэркээн оҕо сааспыт эрэл-

лээх аргыһа, истиҥ доҕоро, үтүө 
санаалаах, мааны майгылаах, ки-

һи эрэ кэрэхсиир киһитэ. Бииргэ 
үөскээбит оҕобут, сырдык ыраас 
дууһалаах үөлээннээхпит Яков 
Алексеевич Сивцев күн сирит-

тэн барбыта 27.10.14 с. биир сыла 
номнуо буолла.

Биһиги Яшабыт ис айылгыта 
элэккэй, үөрүнньэҥ, кырдьык-

сыт. Сымыйаны, сирэй көрүмсэҕи 
ылыммат, утарар майгылаах буо-

лан, бу дьалкыырдаах бириэмэҕэ 
барытын сүрэҕэр чугас ылынан 
сүрэҕин эрдэ олордон күн си-

риттэн күрэннэҕэ. Кини курдук 
ыраас, кырдьыксыт дьонунан 

аан дойду тутуллан турдаҕа. 
Яков Алексеевич хайа да түгэҥ-

ҥэ бэйэтин дьоһунун, киһи бы-

һыытын өрө тутара. Центральнай 
Россияҕа үрдүк үөрэххэ үөрэнэ 

сылдьан бастыҥ 
у с т у д ь у о н у н 
ааһан, профсо-

юз председате-

линэн үлэлии 
сылдьан, Саха 
сириттэн кэл-

бит саҥа усту-

дьуоннары, му-

на-тэнэ сылдьар 
оҕолору бэйэ-

тин, аҕа-убай 
быһыытынан араҥаччылаан, 
арчылаан, куһаҕан дьаллыкка 
ыллараары гыммыты өйдөтөн, 
иитэн сырдыкка, олоххо тардара. 
Кыаммакка бүтэһик харчытын 
биэрэн, атаҕастаммыты көмүс-

кээн устудьуон эйгэтигэр ула-

хан аптарытыаттааҕа. Оччотоо-

ҕу ыччат махтанан кэрэ кэпсээн 
оҥостоллор.

Үрдүк үөрэҕи бүтэрэн, тө-

рөөбүт дойдубар туһалыам 
диэн Сахатын сиригэр төннөн 
«Комсомольскай», «ССРС 60 
сыла» совхозтарга инженернэй 
дуоһунастарга таһаарыылаах-

тык үлэлээбитэ. Ол кэннэ 90-с 

сыллар саҥатыттан подпол-

ковник званиелаах байыаннай 
пенсияҕа тахсыар диэри МВД 
систематыгар Бэрээдэк, киһи 
быраабын харыстыыр, арчылы-

ыр туһугар дьоһуннаахтык, ир-

дэбиллээхтик сулууспалаабыта.
Кэргэнэ Евдокия Петровна — 

оҕо саадын иитээччитэ, РФ уоп-

сай үөрэхтээһинин бочуоттаах 
үлэһитэ.

Яков Алексеевич үчүгэйкээн 
ыччаттардаах. Бары үөрэхтээх, 
үтүө үлэһит дьон. Барахсаттар 
киһи сэргиир, кэрэхсиир ыччата. 
Олох күн эргиирин курдук сол-

буйсан хараҥа түүнү, саҥа күн 
солбуйардыы аатын ааттатар, 
бииһин-ууһун салгыыр эрэллээх 
дьоннордоох. Биһиги Яковпыт 
курдук дьикти, үтүө дьон үөскээн 
ааһара ахсааннаах.

Сырдык суолу хаалларбыт ос-

куолатааҕы доҕорбут, күндү од-

ноклассникпыт, биһиги, Эн биир-

гэ үөскээбит үөлээннээхтэриҥ, 
Хамаҕатта орто оскуолатын 1972 
с. выпуһа, эйигин дууһабытыгар, 
бэриллибит үйэбит устатыгар 
Эн мөссүөҥҥүн нарыннык, ис-

тиҥник бүөбэйдээн илдьэ сыл-

дьыахпыт.
Хамаіатта 10 «б» кыл. 

1972 с. выпуЇа 

Көҥүл сыананан атыыланар
Индексэ — Р0005. Тираһа — 1472

Бэчээккэ илии баттаныытын графига —
 12:00 ч. 27.10.2015 с.

Бэчээккэ илии баттанна —11:20 ч. 27.10.2015 с.

УБААСТАБЫЛЛААХ НАМ УЛУУҺУН ОЛОХТООХТОРО!
Алтынньы 29 күнүгэр 11 чаастан А.Ф. Шестаков аатынан сынньа-

лаҥ киинигэр Улуу Октябрьскай Социалистическай революция 100 сы-

лынан уонна биир дойдулаахтарбыт, биллиилээх государственнай-по-

литическай деятеллэр И.Е. Винокуров, М.К. Аммосов төрөөбүттэрэ 120 
сылларынан юбилейнай тэрээһин үлэлэр ыытыллалларынан, ону кө-

ҕүлүүр сыалтан КПРФ Намнааҕы райкома, Нам улууһун олохтоохто-

ругар бу буолаары турар комсомол 97 сылын туоларынан Марафоҥҥа 
ыҥырабыт. Киирбит өйөбүл суулларыллыбыт Бөтүҥ уонна Модут 
нэһилиэктэр кыраныыссатыгар турбут вышканы сөргүтэргэ ананар.

Убаастабыллаах Нам улууһун олохтоохторо! Комсомол сааспы-

тын санаан, ол сылларга үлэлээн ааспыт ахтыылары күүтэбит, ону 
таһынан сэмэй кылааты киллэрэргитигэр эрэнэбит.

Уважаемые жители и гости Намского улуса! Рады сообщить вам, 
что 30 и 31 октября 2015 года состоится выставка-продажа разноо-

бразных женских, мужских, детских  шапок, унтов, спилковой обуви 
от концерна «Сахабулт»  в кинотеатре «Сардаҥа» с 10.00 до 18.00 ч. 
Приходите! Подготовьтесь к зиме вместе с «Сахабулт»!

Бииргэ төрөөбүт кыра балтыбыт, Үөдэй 
нэһилиэгиттэн төрүттээх Дьокуускай куорат 
олохтооҕо

СИВЦЕВА (ЭВЕРСТОВА)
Варвара Гаврильевна

49 сааһыгар соһумардык олохтон барбытын 
бары билэр, чугас дьонугар дириҥник куру-

туйан туран иһитиннэрэбит.
Уола Ганя, убайдара, эдьиийдэрэ, 

Үөдэйтэн, Дьокуускайтан бары 
аймахтара

Күндү эдьиийбит, аймахпыт, Үөдэй нэһи-

лиэгиттэн төрүттээх
СИВЦЕВА (ЭВЕРСТОВА)

Варвара Гаврильевна
соһуччу олохтон туораабытынан Үөдэйгэ, 
Дьокуускайга олорор бииргэ төрөөбүттэри-

гэр уонна уолугар Ганяҕа дириҥ кутурҕам-

мытын тиэрдэбит.
Хатырыктан аймахтаргыт Л.П. 

Эверстова, Дьокуускайтан 
Эверстовтар, Ивановтар, Мухиннар, 

Сивцевтэр

Бииргэ үөрэммит кылааһынньыкпыт, 
дьүөгэбит тапталлаах аҕата, өр кэмҥэ «Нам» 
совхоз тутаах үлэһитэ, тыыл, үлэ ветерана

КОРЯКИН
Панкратий Петрович

84 сааһыгар ыалдьан олохтон туораабыты-

нан чугас дьонугар дириҥ кутурҕаммытын 
тиэрдэбит.

1 Хомустаах 1983 с. 10 «а» кылаас

К э р г э н и г э р  А н н а  Д м и т р и е в н а ҕ а , 
кыыһыгар Оксана Панкратьевнаҕа, уолугар 
Дмитрий Панкратьевичка тапталлаах кэргэ-

нэ, аҕалара, эһэлэрэ
КОРЯКИН

Панкратий Петрович
уһун, ыарахан ыарыыттан күн сириттэн бар-

бытынан дириҥ кутурҕаммытын тиэрдэбит.
Ыаллара Намтан Никоновтар, 

Николаевтар, Ядреевтар, куораттан 
Винокуровтар, Намтан, куораттан, 

Таастаахтан Казановтар

Саха республикатын профессиональнай үөрэҕириитин туйгунун 
ПАВЛОВ ИВАН ВАСИЛЬЕВИҺЫ 60 сааскын туолбут өрөгөйдөөх 
үбүлүөйгүнэн итиитик-истиҥник эҕэрдэлиибит!

Нам техникумугар өр сылларга сүдү кылааккын киллэрэн та-

һаарыылаахтык үлэлээбиккин истиҥник саныыбыт. Инники олох-

хор үрдүк ситиһиилэри, киэҥ дабайыылары. Баҕарабыт баҕа санаа 
бастыҥын, үтүө санаа үтүмэнин! Үгүс үөрүүнү, уйгулаах, быйаҥнаах 
олоҕу, чиргэл доруобуйаны. Оҕолоргутугар, сиэннэргитигэр өрүү 
өйөбүл буолан, сылаас сыһыаҥҥыт уҕараабатын, дьоһуннаах 
сүбэһит, бөҕө тирэх буола сылдьыҥ! Эһиги дьиэ кэргэҥҥитигэр 
үөрүүнү, баайы-дуолу, дьолу-саргыны!

Намнааіы техникум коллектива

ИЇИРЭХ ТЫЛЛАР

КЭРИЭСТЭБИЛЛЭР

В ГБПОУ РС(Я) «Намский 
техникум» требуются на работу 
мастера производственного об-

учения для следующих профес-

сий: «Мастер общестроительных 
работ» (каменщик); «Резчик»; 
«Сварщик» (сварочные и газос-

варочные работы).
Требования: высшее профес-

сиональное образование, квали-

фикация не менее 4 разряда
Обращаться по телефону: 23-

0-41, эл. адрес: pl2upr@mail.ru
Адрес: Намский улус, п. 

Графский Берег, ул. Советская, 
20

® «ТӨРҮТ УУ» ТЭРИЛТЭ 
БИЛЛЭРЭР:

19 лиитэрэлээх бутыллаах 
ЫРААС УУНУ биһигиттэн мэл-

дьи атыылаһыахха сөп. Атыыга 
бааллар помпалар, кулердар, 
ону таһынан скандинавскай ха-

амыы торуоскалара. Кирдээх, 
саһарбыт уонна хайдыылаах 
баллоннары төттөрү ылбаппыт.

Нам: Чернышевскай уул. 
6-та, «Олоҥхо» атыы киинэ.

Аппааны: Лена уул. 16-та.
Тел : МГФ-873-73-11, 

МТС-300-11-70

® Продаю тентовый УАЗ, 
2000 г.в., мосты военные и одно-

осный прицеп для трактора МТЗ.
Тел. 89142202581

РАСПОРЯЖЕНИЕ
23.10.2015 № 2.1-4-812 

О внесении изменении в график 
включения и отключения 

уличного освещения на 
административной территории 

МО «Ленский наслег».
В соответствии с Федераль-

ным законом от 06.10.2003 г. № 
131 «Об общих принципах орга-

низации местного самоуправле-

ния в Российской Федерации в 
целях повышения уровня благо-

получия населения села Намцы,
Распоряжаюсь:

1. Внести изменения в график 
включения и отключения улич-

ного освещения с 23 октября по 
1 декабря 2015 г. на территории 
МО «Ленский наслег».

2. Главному специалисту 
по делопроизводству и кадрам 
опубликовать данное распоря-

жение в средствах массовой ин-

формации.
3. Контроль исполнения дан-

ного распоряжения возложить 
на заместителя главы по строи-

тельству и ЖКХ Федорову П.Л.
Глава А.Г. Новгородов

График основной линии уличного освещения по адресам: ул. 
Чернышевского, Ст. Платонова, Ленина, Советская

№ Месяц Дни Включение Отключение
1 Октябрь С 23 по 31 Вечером 17 ч. 00 мин. Вечером 01 ч. 00 мин.

2 Ноябрь

С 1 по 6

С 7 по 20

С 21 по 30

Вечером 16 ч. 30 мин.
Утром 6 ч. 00 мин.

Вечером 16 ч. 15 мин.
Утром 6 ч. 00 мин.

Вечером 16 ч. 00 мин.
Утром 6 ч. 00 мин.

Вечером 01 ч. 00 мин.
Утром 6 ч. 30 мин.

Вечером 01 ч. 00 мин.
Утром 7 ч. 00 мин.

Вечером 01 ч. 00 мин.
Утром 7 ч. 30 мин.

График спальных (окраинных) линий уличного освещения 
оставшегося 5 линией проводов

№ Месяц Дни Включение Отключение
1 Октябрь С 23 по 31 Вечером 17 ч. 00 мин. Вечером 00 ч. 00 мин.

2 Ноябрь

С 1 по 6

С 7 по 20

С 21 по 30

Вечером 16 ч. 30 мин.
Утром 6 ч. 00 мин.

Вечером 16 ч. 15 мин.
Утром 6 ч. 00 мин.

Вечером 16 ч. 00 мин.
Утром 6 ч. 00 мин.

Вечером 00 ч. 00 мин.
Утром 6 ч. 30 мин.

Вечером 01 ч. 00 мин.
Утром 7 ч. 00 мин.

Вечером 00 ч. 00 мин.
Утром 7 ч. 30 мин.

Үөрэппит ытыктыыр учууталбытыгар Анна 
Дмитриевнаҕа, оҕолоругар, бииргэ үөрэммит та-

баарыспытыгар Дмитрий Панкратьевичка, Оксана 
Панкратьевнаҕа, кинилэр дьиэ кэргэттэригэр кэр-

гэнэ, аҕалара, эһэлэрэ, 1 Хомустаах нэһилиэгин 
олохтооҕо, тыыл, үлэ ветерана

КОРЯКИН
Панкратий Петрович

уһун, ыарахан ыарыыттан күн сириттэн суох буолбу-

тунан дириҥ кутурҕаммытын тиэрдэбит. Үлэлээбит, 
олорбут Хомустааҕын сирэ-буора киниэхэ сымнаҕас 
суорҕан буоллун.

Москваттан, Чукоткаттан, Дьокуускайтан, 
Горнайтан, Намтан, Хомустаахтан, 

Партизантан, Таастаахтан 1 Хомустаах орто 
оскуолатын 1977 с. бүтэрбит выпускниктар

«Нам улууһа» муниципальнай тэриллии дьаһал-

тата, улуус мунньаҕын депутаттарын сэбиэтэ, улуус 
ветераннарын сэбиэтэ бииргэ үлэлээбит коллегабы-

тыгар Корякин Дмитрий Панкратьевичка уонна кини 
дьиэ кэргэнигэр, аймахтарыгар тапталлаах аҕалара, 
эһэлэрэ, «Хомустаах 1-кы нэһилиэгин» бочуотун 
кинигэтигэр киирбит тыыл уонна үлэ ветерана

КОРЯКИН
Панкратий Петрович

олохтон туораабытынан дириҥ кутурҕаммытын 
тиэрдэбит.

Убаастыыр, өр сылларга бииргэ үлэлээбит 
дьүөгэбитигэр Валентина Дмитриевна Находкинаҕа, 
кини кыргыттарыгар Иринаҕа, Надяҕа таптыыр уола, 
убайдара

АЛЕКСАНДР
ыараханнык ыалдьан күн сириттэн туораабытынан 
дириҥ кутурҕаммытын тиэрдэбит, аһыыгытын тэҥ-

ҥэ үллэстэбит.
Дьүөгэлэриҥ: М.П. Иванова, П.В. Пестрякова, 

М.А. Пестрякова

Саха республикатын культуратын туйгуна, Нам 
нэһилиэгин Ытык киһитэ, сцена ветерана

ЯДРЕЕВ
Владимир Романович

уһун, ыарахан ыарыыттан олохтон туораабытынан 
кэргэнигэр, оҕолоругар, сиэннэригэр, аймах-билэ 
дьонугар дириҥ кутурҕаммытын тиэрдэбит.

«Нам улууһа» МТ культураҕа управлениета

